
INNOVATSION YONDASHUV 
ASOSIDA BO‘LAJAK 

BOSHLANG‘ICH SINF 
O‘QITUVCHILARINI 

RIVOJLANTIRISHDA MA’NAVIY-
AXLOQIY TADBIRLARNING 

O‘RNI
G‘aybullayeva Sabohat Ulug‘bek qizi

O‘zbekiston-Finlandiya pedagogika instituti
Pedagogika nazariyasi va tarixi yo‘nalishi

I kurs magistranti

Karshiyev Jaxongir Abdirayimovich
O‘zbekiston-Finlandiya pedagogika instituti 

pedagogika kafedrasi dotsenti 

Annotatsiya: Ushbu maqolada bo‘lajak boshlang‘ich sinf o‘qituvchilarining ma’naviy-axloqiy sifatlarini innovatsion yon-
dashuv asosida shakllantirishda tarbiyaviy tadbirlarning o‘rni va ahamiyati tahlil etiladi. Zamonaviy ta’lim tizimida axloqiy 
barkamollik, milliy qadriyatlar va ijtimoiy mas’uliyatni shakllantirishda yangi pedagogik yondashuvlar muhim o‘rin tutadi.

Kalit so‘zlar: innovatsion yondashuv, boshlang‘ich ta’lim, ma’naviy-axloqiy tarbiya, pedagogik jarayon, tadbir, metod.
Abstract: This article analyzes the role and importance of educational activities in the formation of the spiritual and moral 
qualities of future primary school teachers based on an innovative approach. In the modern education system, new ped-
agogical approaches play an important role in the formation of moral integrity, national values, and social responsibility.

Key words: innovative approach, primary education, spiritual and moral education, pedagogical process, activity, method.
Аннотация: В данной статье анализируются роль и значение воспитательных мероприятий в формировании 
духовно-нравственных качеств будущих учителей начальных классов на основе инновационного подхода. В 
современной системе образования новые педагогические подходы играют важную роль в формировании нрав-
ственного совершенства, национальных ценностей и социальной ответственности.

Ключевые слова: инновационный подход, начальное образование, духовно-нравственное воспитание, педаго-
гический процесс, мероприятие, метод.

KIRISH
Inson qalbining eng nozik va chuqur qatlamlariga ta’sir o‘tkazuvchi kuch bu – ma’naviyatdir. Ma’naviy-

axloqiy tarbiya esa nafaqat odob va qadriyatlar majmui, balki shaxsiyatning butun umr yo‘lini belgilovchi muhim 
hayotiy mezondir. Ayniqsa, yosh avlod vakillari bilan ishlovchi pedagoglarda bu fazilatlarning mavjudligi ularning 
kasbiy mahorati qadar muhim ahamiyat kasb etadi. Har bir so‘z, har bir harakat, hatto nigoh – boshlang‘ich 
ta’limda bolalarning dunyoqarashi va axloqiy pozitsiyasini shakllantiruvchi omilga aylanadi. Boshlang‘ich sinf 
o‘quvchilarida ma’naviy-axloqiy xususiyatlarni shakllantirishga juda katta ahamiyat berilmoqda. Buning uchun, 
avvalo, o‘qituvchilar ongida ma’naviy-axloqiy tushunchalarni shakllantirish, ularning ongiga milliy qadriyatla
rimizni singdirish masalalariga alohida e’tibor qaratilishi lozim. O‘sib kelayotgan yosh navqiron avlodning har 
tomonlama barkamol shaxs bo‘lib, jamiyatga kirib kelishini ta’minlash – jamiyat oldidagi eng ulug‘ maqsad-
lardandir. [5] “Bizni hamisha o‘ylantirib keladigan yana bir muhim masala – bu yoshlarimizning odob-axloqi, 
yurish-turishi, bir so‘z bilan aytganda, dunyoqarashi bilan bog‘liq.”

MAVZUGA OID ADABIYOTLAR SHARHI
Bugun zamon shiddat bilan o‘zgaryapti. Bu o‘zgarishlarni hammadan ham ko‘proq his etadigan – yoshlar. 

Mayli, yoshlar o‘z davrining talablari bilan uyg‘un bo‘lsin, lekin ayni paytda o‘zligini ham unutmasin. “Biz kimmiz, 
qanday ulug‘ zotlarning avlodimiz?” degan da’vat ularning qalbida doimo aks-sado berib, o‘zligiga sodiq qolishga 
undab tursin. Bunga nimaning hisobidan erishamiz? Tarbiya, tarbiya va faqat tarbiya hisobidan, – deya ta’kid-
laydi muhtaram Yurtboshimiz. [1]

Shu bois, bo‘lajak o‘qituvchilarda ma’naviy-axloqiy sifatlarni rivojlantirish – bu nafaqat kasbiy tayyorgarlik, 
balki ruhiy yuksalish jarayonidir. Bunday yuksalishga esa innovatsion yondashuvlar orqaligina erishish mumkin. 
Mazkur masalaga davlat miqyosida ham alohida e’tibor qaratilmoqda. Jumladan, O O‘zbekiston Respublikasi 
Vazirlar Mahkamasining, 31.12.2019 yildagi “Uzluksiz ma’naviy tarbiya konsepsiyasini tasdiqlash va uni amalga 
oshirish chora-tadbirlari to‘g‘risida” 1059-son1 qarori bilan tasdiqlangan “Uzluksiz ma’naviy tarbiya konsepsi-
yasi”da ta’lim tizimining barcha bosqichlarida, jumladan, boshlang‘ich ta’limda ma’naviy-axloqiy tarbiyani tako-
millashtirishga qaratilgan chora-tadbirlar belgilangan. [2]

Bugungi kunda ta’lim-tarbiya jarayonida ma’naviy-axloqiy qadriyatlarni mustahkamlash, ayniqsa bosh-
lang‘ich sinf o‘qituvchilarining ushbu yo‘nalishdagi salohiyatini oshirish dolzarb masalaga aylangan. Preziden-
timiz bu borada shunday ta’kidlaydi: “Tarbiya va ta’limni bir-biridan alohida ajratib bo‘lmaydi. Bu ikki jarayon 
o‘zaro uyg‘un, uzluksiz asosda tashkil etilgandagina odobli, axloqiy fazilatlarga ega, yuksak ma’naviyatli, shu 
bilan birga bilimdon, zukko, ruhan va jismonan sog‘lom, keng dunyoqarash va tafakkurga ega, zamonaviy 
kasb-hunar egasi bo‘lgan vatanparvar yoshlarni yetishtirib beradi.” Ushbu fikrlar ta’lim tizimida, xususan, bosh-
lang‘ich ta’lim bosqichida ma’naviy-axloqiy tarbiyaning naqadar muhim ekanligini yana bir bor tasdiqlaydi. Shu 
bois, bo‘lajak boshlang‘ich sinf o‘qituvchilarini innovatsion yondashuv asosida ma’naviy-axloqiy jihatdan rivoj
lantirish masalasi bugungi kunning dolzarb vazifalaridan biri hisoblanadi.

O‘qituvchi “ma’naviyat” so‘zining “ma’ni” bilan o‘zakdosh ekanligini tushuntirib, uni insonning ichki olamiga 
– ko‘zga ko‘rinmas tomon, ya’ni ruhi, qalbi va ko‘ngliga bog‘laydi. U inson siyratini tashkil etuvchi keng ko‘lamli 
tushuncha bo‘lib, insonning odob-axloqi, fe’l-atvori, yaxshi-yomonligi, intellekt darajasi, tafakkur tarzi kabi ichki 
omillarni qamrab oladi. [3]

TADQIQOT METODOLOGIYASI
Maktab ostonasiga ilk qadam qo‘ygan bolada turli xil taassurotlar paydo bo‘ladi. Avvalo, o‘qituvchilardan 

bola ongida maktab muhitini shakllantirish va uni ushbu muhitga olib kirish talab etiladi. O‘qituvchi tomonidan 
bolaning tarbiyasidagi kamchilik va nuqsonlar, ijobiy hamda salbiy xususiyatlari o‘rganiladi va ularni bartaraf 
etishga harakat qilinadi. O‘quvchini psixik jihatdan to‘la o‘rganish o‘qituvchining pedagogik mahorati va uning 
ma’naviy-axloqiy fazilatlariga bog‘liq hisoblanadi. Bu jarayon o‘qituvchidan sabr, mashaqqat va ko‘p vaqt talab 
qiladi. Zamonaviy ta’lim jarayoni faqat bilim berishga emas, balki tarbiyaviy maqsadlarga ham xizmat qilishi 
lozim. Ayniqsa, boshlang‘ich ta’lim bosqichida faoliyat yuritadigan o‘qituvchilar har jihatdan yetuk, ma’naviy boy, 
axloqan toza va milliy qadriyatlarga sodiq bo‘lishi zarur. Bu esa ularni tayyorlash jarayonida ma’naviy-axloqiy 
tadbirlarning ahamiyatini yanada oshiradi.

TAHLIL VA NATIJALAR
Innovatsion yondashuv asosida tashkil etilgan bunday tadbirlar nafaqat o‘qituvchining shaxsiy kamolotiga, 

balki uning pedagogik kompetensiyalarini rivojlantirishga ham xizmat qiladi. Bugungi kunda an’anaviy metodik 
yondashuvlar bilan bir qatorda interaktiv, zamonaviy va texnologiyalarga asoslangan tadbir shakllari o‘quv 
jarayoniga keng joriy etilmoqda. Ma’naviy-axloqiy tadbirlar – bu o‘quvchilar yoki talabalarda ijobiy fazilatlar, 
milliy qadriyatlar, odob-axloq, vatanparvarlik, ezgulik, mehr-oqibat, halollik, fidoyilik kabi sifatlarni shakllanti
rishga qaratilgan tarbiyaviy faoliyat shakllaridir. Ushbu tadbirlarga quyidagilar kiradi:
1.	 Ma’naviyat soatlari
2.	 Mashhur tarixiy shaxslar tavalludiga bag‘ishlangan suhbatlar
3.	 Kitobxonlik musobaqalari va targ‘iboti
4.	 Ona tiliga, milliy qadriyatlarga bag‘ishlangan ochiq darslar
5.	 “Axborot soati”lar
6.	 Tarixiy-madaniy merosga oid ekskursiyalar
7.	 Harbiy-vatanparvarlik tadbirlari
8.	 Ijtimoiy loyihalar: mehr-shafqat, ko‘ngilli yordam aksiyalari va h.k.

1	  https://lex.uz/docs/4676839 

Boshlang‘ich sinf o‘qituvchilari bolalarning ilk ijtimoiylashuvi va insoniy fazilatlarni shakllantirishda asosiy 
rol o‘ynaydi. Shu nuqtayi nazardan, ularni ma’naviy-axloqiy jihatdan tarbiyalash va kasbiy shakllanishida bu 
tadbirlarning o‘rni beqiyosdir. Birinchidan, ma’naviy-axloqiy tadbirlar bo‘lajak o‘qituvchilarda kasbiy etikani 
shakllantiradi. Ularning ichki dunyosida mehr-oqibat, sabr, halollik, odob kabi fazilatlarning shakllanishi bolalar 
bilan ishlashda hal qiluvchi ahamiyat kasb etadi. Bunday tadbirlar orqali talaba-o‘qituvchilarda o‘zini anglash 
va kasbini qadrlashga bo‘lgan munosabat ortadi. Ikkinchidan, milliy va umuminsoniy qadriyatlarni singdirish
ga qaratilgan tadbirlar (mustaqillik darslari, milliy bayramlarga bag‘ishlangan uchrashuvlar, tarixiy shaxs
lar xotirasiga bag‘ishlangan seminarlar) orqali bo‘lajak pedagoglarda vatanparvarlik, milliy g‘urur, qadriyat-
larga hurmat kabi xislatlar shakllanadi. Bu fazilatlar keyinchalik ularning dars jarayonida bolalarga qanday 
ta’sir ko‘rsatishini belgilaydi. Uchinchidan, kasbiy o‘zini anglash va ijtimoiy mas’uliyat hissining shakllanishida 
bunday tadbirlarning roli beqiyosdir. O‘z kasbini anglagan o‘qituvchi jamiyat oldida o‘z vazifasini chuqur his 
qiladi. Ma’naviy-ma’rifiy suhbatlar va ijtimoiy loyihalarda ishtirok etish orqali ular o‘zini kasbiy jamoaning bir 
qismi sifatida his qiladilar. To‘rtinchidan, tadbirlar orqali muloqot va jamoada ishlash ko‘nikmalari rivojlanadi. 
Talabalar guruhlarda ishlashni, fikr bildirishni, bahs qilishni, ijtimoiy masalalarga yechim topishni o‘rganadilar. 
Bular boshlang‘ich sinflarda ishlash uchun zarur bo‘lgan yumshoqlik, sabr-toqat, bolalarning ichki dunyosiga 
kirish qobiliyatini mustahkamlaydi. Beshinchidan, real ta’limiy holatlar asosida tashkil etilgan ma’naviy tadbirlar 
pedagogik tafakkurni rivojlantiradi. Masalan, “Axloqiy tanlov” darslari, rolli o‘yinlar, muammoli vaziyatlar orqali 
o‘qituvchi o‘zini haqiqiy pedagog sifatida sinab ko‘radi. Bu esa kasbiy o‘sish uchun katta zamin yaratadi.

Ma’naviy-axloqiy tadbirlarning bo‘lajak boshlang‘ich sinf o‘qituvchilariga ta’sirini aniqlash maqsadida turli 
ilmiy tadqiqotlar va so‘rovnomalar o‘tkazilgan. Jumladan, 2023-yilda O‘zbekiston Respublikasi pedagogika 
universitetlarining 3–4-bosqich talabalari o‘rtasida o‘tkazilgan ijtimoiy-pedagogik so‘rov natijalariga ko‘ra:

•	 Talabalarning 78 %i ma’naviy-axloqiy tadbirlarda ishtirok etish kasbiy o‘zini anglashiga ijobiy ta’sir qilganini 
bildirgan.

•	 67 % talaba axloqiy va ma’naviy mazmundagi tadbirlarda ishtirok etgach, bolalar bilan ishlashga bo‘lgan 
mas’uliyat hissi oshganini ta’kidlagan.

•	 42 %i esa guruh bilan ishlash, bahs-munozara olib borish, o‘z fikrini erkin ifoda etish ko‘nikmalari rivojlan-
ganini aytgan [4. 40, 45-b.].

Ushbu raqamlar ma’naviy-axloqiy tadbirlarning nafaqat umumiy tarbiyaviy, balki kasbiy-kompetensiyaviy 
rivojlanishga ham bevosita ta’sirini ko‘rsatadi.

Tarbiya ikki bosqichdan – oila va maktab tarbiyasidan tashkil topadi. Oilada to‘g‘ri yo‘lga qo‘yilgan tarbiya 
maktab uchun katta madad bo‘ladi va, aksincha, oilada tegishli tarbiya ishlari olib borilmasa, bu hol maktabning 
ta’lim-tarbiya ishini juda qiyinlashtirib qo‘yadi. Ota-bobolarimizning ongu tafakkurida asrlar, ming yillar davo-
mida shakllanib, sayqal topgan or-nomus, uyat va andisha, sharmu hayo, ibo va iffat kabi yuksak axloqiy tuyg‘u 
va tushunchalar ushbu kodeksning asosiy ma’no-mazmunini tashkil etadi [5].

XULOSA
Xulosa o‘rnida shuni aytish mumkinki, innovatsion yondashuvlar asosida bo‘lajak boshlang‘ich sinf 

o‘qituvchilarini ma’naviy-axloqiy jihatdan rivojlantirish, ularning shaxsiy va kasbiy fazilatlarini shakllantirishda 
ma’naviy-axloqiy tadbirlarning ahamiyati nihoyatda katta. Ma’naviy-axloqiy tadbirlar o‘qituvchilarni faqat bilim 
beruvchi emas, balki yuksak axloqiy qadriyatlarga ega, ijtimoiy mas’uliyatni his qiladigan, o‘quvchilarga namuna 
bo‘ladigan shaxs sifatida shakllantiradi. Zamonaviy pedagogika innovatsiyalari esa bu jarayonni yanada sama-
rali va ta’sirli qilib, ta’lim tizimining sifatini oshiradi.

Shunday qilib, ma’naviy-axloqiy tadbirlar nafaqat bo‘lajak boshlang‘ich sinf o‘qituvchilarining kasbiy shakl-
lanishi, balki ularning shaxsiy o‘sishi va jamiyatga qo‘shadigan hissasini kuchaytiradi.

